
Betri skólalóðir í Hafnarfirði 
  
Samfylkingin leggur til að hafin verði vinna við að taka út og greina stöðu og aðstæður á 
öllum skólalóðum í Hafnarfirði með það að markmiði að bæta skólalóðirnar sem leiksvæði og 
nýta þau betur til kennslu. 
  
  
Greinagerð 
Góð skólalóð stuðlar að hollri útiveru, hreyfingu og betri líðan barnanna. Einnig er hægt að 
nýta hana til að stuðla að fjölbreyttari kennsluháttum, t.d. með útikennslu. 
  
Hugmynd Samfylkingarinnar er í samræmi við vinnu sem unnin hefur verið 
í nágrannasveitafélögunum og mætti til að mynda styðjast að einhverju leiti við faglegt og 
flott starf sem unnið var um skólalóðir í Kópavogi. Verkefnið kölluðu þeir Skemmtilegar 
skólalóðir í Kópavogi 
  
Mikilvægt er að verkefnið sé unnið þvert á þau svið bæjarins sem það snertir og að þeir sem 
koma til með að nýta sér svæðin fái að taka þátt í þróun verkefnisins. 
  
Við leggjum til að fyrstu skref verkefnisins verði þau að skipaður verði starfshópur með 
starfsmönnum bæði Umhverfis og skipulagssviðs og Mennta og lýðheilsusviðs. Sá hópur láti 
vinna greiningu á núverandi stöðu. Þegar greining hefur verið gerð er hægt að fara í þá vinnu 
að forgangsraða og hefja svo samtal um hvað það er sem má bæta á hverjum stað. Mikilvægt 
í þessu ferli er að fá alla hlutaðeigandi að borðinu, starfsfólk skólanna, nemendur, foreldra 
og auðvitað fagfólk sviðanna sem að verkefninu koma 
  
Setja þarf niður forgangsröðun og skipuleggja fram í tímann hvað þarf að gera þannig að 
skólalóðir í Hafnarfirði geti sem best stutt við starf skólanna. 
  
Þann 4. Nóvember síðastliðinn á fundi umhverfis og framkvæmdaráðs tók meirihluti ráðsins 
undir bókun fulltrúa Samfylkingar og fulltrúa foreldra grunnskólabarna um nauðsyn þess að 
ráðast í þetta metnaðarfulla verkefni. Þess vegna er tillaga þessi lögð fram í dag í Fræðsluráði 
þar sem þetta verkefni þarf svo sannarlega að vera víðtæk samvinna beggja sviða og að 
greiningarvinnu lokinni er svo nauðsynlegt að setja kraft og fjármagn í að framkvæma 
samkvæmt umbótaáætlun sem verður til í þessari vinnu. 
 


